ԱՄՓՈՓԱԹԵՐԹ
«Օրացուցային տարվա ընթաց​քում մինչև 15 աշխատանքային օր ժամ​կե​տով արտակարգ իրա​վի​ճակի վայր մեկնելու դեպքում կամավոր փրկարարին պետու​թյ​ա​ն կողմից փոխհատուցման կարգը և չափը սահմանելու մասին» ՀՀ կառավա​րու​թյան որոշման նախագծի կապակցությամբ Հայաստանի Հանրապետության շահագրգիռ պետական մարմինների, Հայաստանի Հանրապետության արդարադատության նախարարության, «Օրենսդրության կարգավորման ազգային կենտրոն» հինադրամի և Հայաստանի Հանրապետության կառավարության աշխատակազմի առարկությունների, առաջարկությունների վերաբերյալ

	N
	Առարկության,

առաջարկության հեղինակը,
	Առարկության, առաջարկության բովանդակությունը
	Եզրակա-ցություն
	Կատարված փոփոխությունները

	1.
	ՀՀ ֆինանսների նախարար 

2017-07-04
N 01/8-5/12074-17
	1. Նախագծով հաստատվող կարգը լրամշակել` լիազոր մարմնի հայտով արտակարգ իրավիճակի վայր մեկնելու դեպքում կամավոր փրկարարին փոխ​հատուցումը նախատեսելով տվյալ տարվա ՀՀ պետական բյուջեով լիազոր մարմնին հատ​կացվող ընդհանուր միջոցների հաշվին:

2. Հստակեցման անհրաժեշտություն ունի «միջին աշխատավարձ» եզրույթը` նկատի ունե​նալով, որ պարզ չէ. դա վերաբերում է միջին աշխատավարձին` Հայաստանի Հանրապե​տու​թյունում թե՞ տվյալ կամավոր փրկարարի միջին աշխատավարձին` նրա հիմնական աշխատա​վայրում: 

3. Նախագծով հաստատվող կարգի 7-11-րդ կետերն անհրաժեշտ է վերա​նայել` դրանցից հանելով ՀՀ ֆինանսների նախարարությանը վերաբերող դրույթները:
	1. Չի ընդունվել

2. Ընդունվել է

3. Չի ընդունվել
	1. Համաձայն «Փրկարար ուժերի և փրկարարի կարգավիճակի մասին» ՀՀ օրենքի 12-րդ հոդվածի 3-րդ մասի 2-րդ պարբերության՝ օրացուցային տարվա ընթացքում մինչև 15 աշխատանքային օր ժամկետով արտակարգ իրավիճակի վայր մեկնելու դեպքում կամավոր փրկարարին փոխհատուցում է պետությունը Հայաստանի Հանրապետու-թյան կառավարության սահմանած կարգով և չափով (օրենքի նշված դրույթից անմիջականորեն բխում է նախագծի ընդունումը, իսկ օրենքի պահանջներն ենթակա են անվերապահորեն կատարման, և նախագծով նախատեսվում է սահմանել միայն փոխհատուցման չափն ու կարգը), իսկ ՀՀ պետական բյուջեով ՀՀ արտակարգ իրավիճակների նախարարությանը կամավոր փրկարարին փոխհատուցման համար ֆինանսական միջոցներ չեն հատկացվում և ՀՀ արտակարգ իրավիճակների նախարարությունը փոխհատուցման համար անհրաժեշտ ֆինանսական միջոցներ չունի: Նշված առաջարկությունը հնարավոր կլինի ընդունել այն դեպում, երբ ՀՀ պետական բյուջեից ՀՀ արտակարգ իրավիճակների նախարարությանը հատկացվեն անհրաժեշտ ֆինանսական միջոցներ:

2. Կատարվել է փոփոխություն:
3. Սույն ամփոփաթերթի 1-ին կետում նշված հիմնավորմամբ: Միաժամանակ, հաշվի առնելով, որ Օրենքով կամավոր փրկարարին փոխհատուցում է պետությունը, իսկ ՀՀ օրենսդրությամբ պետական ֆինանսների կառավարման բնագավառում պետության քաղաքականությունը մշակում և իրականացնում ՀՀ ֆինանսների նախարարությունը, ապա ղեկավարվելով գործող օրենսդրության պահանջներով, անհրաժեշտ է, որ պետության կողմից փոխհատուցման գործընթացն իրականացվի ՀՀ ֆինանսների նախարարության կողմից: ՀՀ ԱԻՆ-ի կողմից կամավոր փրկարարի փոխհատուցումը կարող իրականացվել միայն այն դեպքում, երբ յուրաքանչյուր տարվա պետական բյուջեով ՀՀ արտակարգ իրավիճակների նախարարությանը հատկացվի համապատասխան միջոցներ:

	2.
	ՀՀ արդարադատության նախարարություն
2017-08-11

 N02/14/14307-17
	1. Նախագծի 1-ին կետով նախատեսվող հավելվածի կարգի /այսուհետ՝ կարգ/  1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով, իսկ «փոխհատուցման կարգը և չափը:» բառերը փոխարինել «փոխհատուցման կարգի հետ կապված  հարաբերությունները:» բառերով`  նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:

2. Կարգի 3-րդ, 6-րդ և 7-րդ կետերում «լիազորված մարմնի» բառերն 
անհրաժեշտ է հստակեցնել՝ նշելով ոլորտում լիազորված մարմնի անվանումը:
	1.Ընդունվել է

2.Ընդունվել է

	1. Կատարվել է համապատասխան փոփոխություն:

2. Կատարվել է համապատասխան լրացում՝ հավելվածի 1-ին կետով տրվում է «լիազորված մարմնի» սահմանումը:

	3.
	«Օրենսդրության կարգավորման ազգային կենտրոն»  հինադրամ 09.10.2017թ. N332/1
	1. <<Փրկարար ուժերի և փրկարարի կարգավիճակի մասին>> ՀՀ օրենքում սահմանել <<կամավոր փրկարար>> հասկացությունը` տարանջատելով այն մասնագիտացված և փրկարարական աշխատանքներ կատարելու համար նախապատրաստված և ՀՀ օրենսդրությամբ սահմանված կարգով որակավորված ֆիզիկական անձ հասկացությունից:

2. Նախագծում կրճատել կամավոր փրկարարի պետության կողմից փոխհատուցման վճարման գործընթացի քայլերը`

2.1. լիազոր մարմնի հայտով ներկայացած ֆիզիկական անձին կամավորական ճանաչելու պահից լիազոր մարմինը կարող է իրազեկել կամավորի գործատուին նաև էլեկտրոնային տեղեկատվության միջոցով (ստորագրված տեղեկանքը տեսաներածում և ուղարկվում է էլ-փոստով կամ այլ էլեկտրոնային միջոցով) այն հիմնավորմամբ, որ կկրճատվի կամավորի միջոցով գործատուին տեղեկանք ներկայացնելու քայլը:

2.2. Կամավոր փրկարարների փոխհատուցումը իրականացնել ժամանակավոր անաշխատունակության վճարման սխեմայով` գործատուի կողմից նպատակային արձակուրդի վճարում հաշվետու ամսվա վերջին հարկային վճարների նվազեցման պայմանով, այն հիմնավորմամբ, որ կկրճատվի լիազոր մարմնի կողմից կամավորների ցուցակ կազմելու և ՀՀ ֆինանսների նախարարություն ուղարկելու գործընթացի երկու քայլը, արտակարգ իրավիճակում գործելու սուղ ժամանակը և վարչարարությունը:

3. Նախագծով սահմանել 6-րդ հոդվածում նշված լիազոր մարմնի կողմից տրամադրվող կամավորական համարվելու տեղեկանքի ձևը, որը պետք է բաղկացած լինի երկու մասից, ընդ որում առաջին մասում նշվում են կամավոր փրկարարության հայտով դիմած անձի ընդհանուր տվյալները և այլ պահանջվող տվյալներ, իսկ երկրորդ մասում, որը լրացվում է օրենքի 12-րդ հոդվածի 1-ին մասով սահմանված արտակարգ իրավիճակների կանխման, դրանց հետևանքների վերացման ու փրկարարական աշխատանքների ղեկավարի կողմից արտակարգ իրավիճակի վայրում աշխատանքների ավարտից հետո` կամավոր փրկարարի կատարած աշխատանքի փաստը հաստատող տվյալները և աշխատանքային օրերի քանակը:

4. Միաժամանակ առաջարկվում է նախագծի 4-րդ հոդվածով սահմանված պետական բյուջեի միջոցների փոխհատուցմանը վերաբերող դրույթները տարածել նաև ՀՀ աշխատանքային օրենսգրքի 175-րդ հոդվածի 4-րդ մասով նախատեսված դեպքերի վրա:
	1. Ընդունվել է ի գիտություն
2.1. Ընդունվել է

2.2. Չի ընդունվել

3. Ընդունվել է:

4. Չի ընդունվել


	1. Առաջարկությունը չի առնչվում նախագծի կարգավորման առարկային:

2.1. Նախագծում կատարվել է համապատասխան լրացում:

2.2. Նախ` «Փրկարար ուժերի և փրկարարի կարգավիճակի մասին» ՀՀ օրենքով սահմանվում է, որ կամավոր փրկարարի փոխհատուցումն իրականացնում է պետությունը, այլ ոչ` գործատուն: Երկրորդ` նախագծով նախատեսվում է փոխհատուցումը կատարել արտակարգ իրավիճակների հետևանքները վերացնելուց հետո:

3. Նախագծում լրացվել է համապատասխան դրույթ, որով նախատեսվում է սահմանել տեղեկանքի բովանդակությունը, իսկ տեղեկանքի ձևը նախատեսվում է սահմանել նախագծի ընդունումից հետո` լիազոր մարմնի ղեկավարի կողմից:

4. Նախ` առաջարկությունը չի առնչվում նախագծի կարգավորման առարկային, երկրորդ` քննարկվող հարաբերություններն արդեն իսկ կարգավորվում են ՀՀ աշխատանքային օրենսգրքով:

	4.
	ՀՀ վարչապետի 2017-12-11

N 02/16.12/26975-17 հանձնարարական
	ՀՀ վարչապետի հանձնարարությամբ` խնդրում եմ քննության առնել ՀՀ կառավարության աշխատակազմի պետաիրավական վարչության եզրակացությունը:

	
	
	Ե Զ Ր Ա Կ Ա Ց Ո Ւ Թ Յ Ո Ւ Ն 

‹‹ՕՐԱՑՈՒՑԱՅԻՆ ՏԱՐՎԱ ԸՆԹԱՑՔՈՒՄ ՄԻՆՉԵՎ 15 ԱՇԽԱՏԱՆՔԱՅԻՆ ՕՐ ԺԱՄԿԵՏՈՎ ԱՐՏԱԿԱՐԳ ԻՐԱՎԻՃԱԿԻ ՎԱՅՐ ՄԵԿՆԵԼՈՒ ԴԵՊՔՈՒՄ ԿԱՄԱՎՈՐ ՓՐԿԱՐԱՐԻՆ ՊԵՏՈՒԹՅԱՆ ԿՈՂՄԻՑ ՓՈԽՀԱՏՈՒՑՄԱՆ ԿԱՐԳԸ ԵՎ ՉԱՓԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Նախագծի առնչությամբ հայտնում ենք հետևյալը.
1. Նախագծով սահմանվող հավելվածի 3-րդ կետով առաջարկվող կարգավորումը կրկնում է «Փրկարար ուժերի և փրկարարի կարգավիճակի մասին» ՀՀ օրենքի 12-րդ հոդվածի 3-րդ մասում նշված դրույթը: Հետևաբար անհարկի կրկնություններից խուսափելու նպատակով՝ առաջարկում ենք հավելվածի 3-րդ կետը հանել նախագծից:

2. Հավելվածի 10-րդ կետով սահմանվում է, որ «ՀՀ արտակարգ իրավիճակների նախարարության հայտով օրացուցային տարվա ընթացքում մինչև 15 աշխատանքային օր ժամ​կե​տով արտակարգ իրավիճակի վայր մեկնելու դեպքում կամավոր փրկարարին փոխհատուցման նպատակով լիազոր մարմինը կազմում ու ֆինանսավորման նպատակով Հայաստանի Հանրապետության ֆինանսների նախարարություն է ներկայացնում այն կամավոր փրկարարների ցուցակները, որոնց նախատեսվում է Հայաստանի Հանրապետության պետական բյուջեից փոխհատուցել միջին աշխատավարձը:», իսկ 13-րդ կետով սահմանվում է, որ «Հայաստանի Հանրապետության ֆինանսների նախարարությունը ստացված տեղեկատվության հիման վրա փոխհատուցման ենթակա գումարները փոխանցում է սույն հավելվածի 12-րդ կետում նշված գումարը ստացողի բանկային հաշվին…»: Հաշվի առնելով, որ ՀՀ ֆինանսների նախարարությունն առաջարկում է Հավելվածի 7-11-րդ կետերում հանել «ՀՀ ֆինանսների նախարարություն» բառերը, որն ենթադրում է փոխհատուցման գումարի փոխանցման իրականացում ոչ թե ՀՀ ֆինանսների նախարարության միջոցով, այլ հենց լիազոր մարմնի միջոցով, առաջարկում ենք ՀՀ ֆինանսների նախարարության հետ ևս մեկ անգամ համատեղ քննարկել երկուստեք նախընտրելի լուծման տարբերակ գտնելու հնարավորությունը:
3. Հավելվածի 5-րդ կետն առաջարկում ենք հանել, իսկ 4-րդ կետում «(այսուհետ՝ միջին աշխատավարձ)» բառերից հետո լրացնել հետևյալ բառերը «՝ հիմք ընդունելով Հայաստանի Հանրապետության աշխատանքային օրենսգրքի 175-րդ հոդվածի 2-րդ մասով սահմանված հաշվարկը», քանի որ ՀՀ աշխատանքային օրենսգրքում արդեն իսկ առկա է համապատասխան հաշվարկի մեխանիզմը:
4. Նախագծի 6-րդ և 7-րդ կտերում կիրառվում է <<կամավորական>> տերմինը, մինչդեռ <<Փրկարար ուժերի և փրկարարի կարգավիճակի մասին>> Հայաստանի Հանրապետության օրենքում և նախագծի մնացած բոլոր կետերում կիրառվում է <<կամավոր>> տերմինը: Առաջարկում ենք հստակեցնել:

5. Քանի որ <<Փրկարար ուժերի և փրկարարի կարգավիճակի մասին>> Հայաստանի Հանրապետության օրենքում կամավոր փրկարար համարվելու վերաբերյալ գործընթաց նկարագրված չէ, առաջարկում ենք որոշման մեջ «կամավոր փրկարար համարվելու մասին տեղեկանք» հասկացության փոխարեն կիրառել «փրկարարական աշխատանքներ իրականացնող կամավոր փրկարար ուժերում ներգրավելու մասին տեղեկանք» կամ «կամավոր փրկարար ուժերում ներգրավելու մասին տեղեկանք» հասկացություններից մեկը, եթե նշված գործընթացի ազդեցությունը սահմանափակվում է գործատուի մոտ արձակուրդ ձևակերպելու փաստաթղթային հիմքի անհրաժեշտությամբ, իսկ կամավոր փրկարար համարվելու դեպքում այդ գործընթացը առավել լայն իրավական հետևանք կարող է ունենալ, քան պարզապես գործատուի մոտ արձակուրդ ձևակերպելու փաստաթղթային հիմքը:
	1. Ընդունվել է

2. Չի ընդունվել
3. Ընդունվել է
4. Ընդունվել է
5. Ընդունվել է մասնակի 
	1. Կետը հանվել է:

2. Ինչպես բազմիցս նշվել է սույն ամփոփաթերթում, օրենքով կամավոր փրկարարի փոխհատուցումը կատարվում է պետական բյուջեի միջոցների հաշվին, ՀՀ ԱԻՆ-ը տարվա պետական բյուջեով կամավոր փրկարարին փոխհատուցելու համար որևէ ֆինանսավորում չի ստանում, անհնար է անգամ պատկերացնել փրկարարական ծառայողների աշխատավարձի կամ այլ պարտադիր ծախսերի հաշվին կատարել կամավոր փրկարարի փոխհատուցման ծախսերը, ինչը հակաօրինական է: Իսկ լիազոր մարմնի միջոցով փոխհատուցման գումարի փոխանցումը, օրենսդրության պահանջներին համապատասխան, նախ և առաջ ենթադրում է ՀՀ ԱԻՆ-ին պետական բյուջեից համապատասխան միջոցների տրամադրում:
3. Կատարվել են փոփոխություներ:
4. «Փրկարար ուժերի և փրկարարի կարգավիճակի մասին» ՀՀ օրենքին համապատասխան՝ կիրառվում է «կամավոր փրկարար» եզրույթը:
5.«Կամավոր փրկարար համարվելու մասին տեղեկանք» հասկացության փոխարեն կիրառվում է «փրկարարական աշխատանքներում որպես կամավոր փրկարար ներգրավելու մասին տեղեկանք» հասկացությունը, քանի որ Օրենքով «կամավոր փրկարար ուժեր» հասկացությունը սահմանվում է որպես «Հասարակական կազմակերպությունների մասին» ՀՀ օրենքով սահմանված կարգով ստեղծված կազմավորում:

	
	ՀՀ ֆինանսների նախարար 

	1.«Իրավական ակտերի մասին» ՀՀ օրենքի 46-րդ հոդվածի 2-րդ մասի 3-րդ պարբե​րու​թյան համաձայն` իրավաբանական կամ ֆիզիկական անձանց համար պարտականություններ սահմանող և փոփոխող կամ պարտա​կա​նու​թյուն​ների կատարման կարգ սահմանող կամ փո​փո​խող նորմա​տիվ իրավական ակտերն ուժի մեջ են մտնում դրանց պաշտոնական հրապա​րակման օրվան հաջորդող տասներորդ օրը:

Նախագծի 1-ին կետով հաստատվող Հավելվածի 2-րդ և 9-րդ կետերով սահմանվում է ֆի​զիկական անձանց պարտականությունների կատարման կարգ:

Ելնելով վերոգրյալից` Նախագծի ուժի մեջ մտնելու դրույթը համապա​տասխանեցնել նշված օրենքի պահանջներին:

2. Նախագծում նախատեսել պարտադիր պայման` փրկարարական աշխատանքների կատարմանը մասնակցելու նպատակով լիազոր մարմնի կողմից կազմվող կամավոր փրկարարների ցուցակներում ներառելու բացառապես փրկարարական աշխատանք​ներ կատա​րելու փորձ ունեցող անձանց:

3. Նախագծի 10-րդ կետում «բյուջեով հաստատված իր միջոցների հաշվին,» ար​տա​հայտությունն առաջարկում ենք փոխարինել «` տվյալ տարվա ՀՀ պետական բյուջեով լիազոր մարմնին հատկացված միջոցների հաշվին» արտահայտությամբ:


	1.Ընդունվել է
2.Չի ընդունվել
3.Ընդունվել է

	1.Նախագծում կատարվել է փոփոխություն
2.Գործնականում հնարավոր չէ պարզել փրկարարական աշխատանքներում, որպես կամավորական ներգրավված անձանց փրկարարի փորձ ունենալու, ինչպես նաև  նման փորձի հավաստման հանգամանքները:

3.Նախագծում կատարվել է համապատասխան փոփոխություն:


